
Макалада диний экстремизмге тергөө жүргүзүүдө, 

тергөөчүнүн жана оперативдүү-издөө ишмердүүлүк 

субъектилеринин өз ара биргелешкен аракеттеринин фор-

маларына анализ жасалмакчы. Сунушталып жаткан бир-

гелешип аракеттенүүнү уюштуруу формасы өзүнүн мүнө-

зү, ишке ашырылуудагы маани-маңызы жана механизми 

боюнча процессуалдык иш болуп саналат, себеби ал жазык-

процессуалдык мыйзамдарына негизделген. Жогоркуга бай-

ланыштуу, тергөөчүлөрдүн жана алгачкы тергөө органда-

рынын ортосунда бири-бирин толтуруучу процессуалдык 

мамилелердин болуусунан улам биргелешип иш алып баруу-

суна шарт түзүлгөн. Тергөөчүнүн жана оперативдүү-из-

дөө кызматкерлеринин өз ара биргелешкен аракеттеринин 

тактикалык өзгөчөлүктөрүн анилиздөө менен мындай 

тыянака келсек болот. Тергөө иштери үчүн зарыл болгон 

маалыматтарды алуу оперативдик-издөө иш-чараларды 

ишке ашырууга жана териштирүүнү оптимизациялоо про-

цессине көмөктөшүүчү оперативдик-тактикалык комби-

нацияларга негизделген. 

Негизги сөздөр: экстремизм, укук, терроризм, жазык 

процесси, эл аралык укук, оперативдүү иш-чаралар, тергөө 

өндүрүшү, тактикалык комбинациялар, адам укугу.  

Автор в своей статье анализирует формы взаимодей-

ствия следователя и субъектов оперативно-розыскной дея-

тельности (ОРД), при расследовании религиозного экстре-

мизма. По своему характеру, сущностному содержанию и 

механизму практической реализации, предложенные орга-

низационные формы совместной деятельности являются 

процессуальными, так как основаны на нормах уголовно-

процессуального законодательства, в связи с чем, их мож-

но охарактеризовать наличием взаимообусловленных и до-

полняемых процессуальных отношений между следовате-

лем и органом дознания. Автор в своем анализе тактиче-

ских особенностей взаимодействия следователя и опера-

тивных сотрудников, приходит к выводу. Что данный вид 

взаимодействия наиболее распространен и важен для ус-

пешного раскрытия и расследования религиозного экстре-

мизма, так как процесс получения значимой для следствия 

информации, практически полностью основан на проведе-

нии оперативно-розыскных мероприятий планировании и 

последующей реализацией оперативно – тактических ком-

бинаций, способствующих оптимизации процесса рассле-

дования.  

Ключевые слова: экстремизм, право, терроризм, 

уголовный процесс, международное право, оперативные 

мероприятия, производство следствия, тактические ком-

бинации, права человека. 

The author in his article analyzes the forms of interaction 

of the investigator and the bodies of inquiry during the investi-

gation of religious extremism. By their nature, the essential con-

tent and the mechanism of practical implementation, the propo-

sed organizational forms of joint activity are procedural, as they 

are based on the norms of criminal procedure legislation, and 

therefore, they can be characterized by the presence of interde-

pendent and complemented procedural relations between the 

investigator and the inquiry body. The author, in his analysis of 

the tactical features of the interaction of the investigator and the 

operative employees, comes to the conclusion. That this type of 

interaction is the most widespread and important for the suc-

cessful disclosure and investigation of religious extremism, sin-

ce the process of obtaining information relevant to the investiga-

tion is almost entirely based on operational search activities 

planning and subsequent implementation of operational tactical 

combinations that help optimize the investigation process. 

Key words: extremism, law, terrorism, criminal procedu-

re, international law, operational measures, investigation, tacti-

cal combinations, human rights. 

Тергөөчүлөр менен оперативдик кызматкерлер-

дин биргелешкен аракеттерин анализге алуу менен 

автор төмөндөгүдөй жыйынтыкка келет. Мүнөзү, 

маани-маңыздык өзгөчөлүктөрү жана практикалык 

түрдө ишке ашуу механизми боюнча тергөөчү менен 

оперативдик кызматкерлердин өз ара биргелешкен 

аракеттери процессуалдык болуп эсептелет, себеби 

алар кылмыш-жаза-процессуалдык мыйзамдарга баш 

ийет. Мына ошондуктан да бул мамилелерди тергөө-

чүлөр менен тергөөгө чейинки органдардын бири-би-

рин толуктаган жана тактаган, бири-бирине шарт түз-

гөн жана жардам көрсөткөн процессуалдык мамиле-

лер катары мүнөздөөгө болот.  

Диний экстремисттик кылмыштарды аныктоодо, 

алардын күнөөсүн далилдөөдө жана аларга тергөө 

жүргүзүүдө, оперативдик кызматкерлер менен тер-

гөөчүлөрдүн биргелешкен иш-аракеттерин уюшту-

рууда ар бир күч структурасынын кызматкерлеринин 

укук жана милдеттерин так аныктоо абдан маанилүү. 

Оперативдик кызматкерлер менен тергөөчүлөр бири-

биринин ишине кийлигишпейт жана ошол эле учурда 

алар бири-бирине кылмыш ишинин фактылык мате-

риалдары боюнча жардам берет, зарыл учурларда 

маалымат алмашышат, алардын бири-бирине кыл-

мыш фактысы, анын келип чыгуу себептери жана 

зыян-залакалары боюнча кеңеш берүүсү да күтүлөт. 

Ар биринин колунда болгон фактылык материалдар 

экинчилери тарабынан толукталат жана такталат.  

Оперативдүү издөө ишмердүүлүгүнун натыйжа-

ларын далилдерге айландыруу жана аларды андан 

ары жазык-процессуалдык далил катары колдонуу ак-

туалдуу проблемалардын бири болуп саналат [1]. 

Диний экстремисттердин күнөөсүн далилдөө 

жана аларды жазага тартуу уктуктук, методикалык, 

уюштуруучулук жана техникалык мүнөздөгү төмөн-

күдөй бир топ проблемалар менен шартталган: 

1) Оперативдик-издөө иш-чараларынын такти-

касынын проблемасы; 

2) ОРДнын натыйжаларын алдын ала тергөө 

процессине кошуу проблемасы; 

3) Алынган натыйжалардын аныктыгын жана 

алардын маани-маңызын, түшүнүү проблемасы; 

4) Издөө жана тергөө учурунда алынган маалы-

маттарды кылмыш иши боюнча далил катары пайда-

лануу проблемасы [2]. 

Диний экстремизм боюнча иштерди тергөөгө 

алуу боюнча теориялык изилдөөлөрдө жана практика-

лык рекомендацияларда бир топ сунуштар берилген. 

Жогоруда белгиленип кеткендей, бул кесепеттин ал-

дын алууда жана ага аралашып кеткендерди жоопко 

тартууда сот өндүрүшүнүн субъектилеринин жана 

тергөөгө чейинки иш алып баруучу кызматкерлердин 

өз ара биргелешкен аракеттери чоң мааниге ээ. Дал 

ушул  эки  категория Кыргыз Республикасынын жа-

зык-процессуалдык кодексинин 34- жана 37-берене-

лери боюнча жазык сот өндүрүшүнүн негизги субъек-

тилеринен болуп саналат. Ал эми Кыргыз Республи-

касынын жазык-процессуалдык кодексинин 37- бере-

несинин 2-бөлүмүнүн 1-пунктуна ылайык [3], тергөө-

гө чейинки иш алып баруучу органдарга республика-

нын ички иштер органдары да кирет. “Экстремизм 

жана легалсыз миграция менен күрөшүү” башкарма-

лыгы ички иштер органдарынын курамдык бөлүгү бо-

луп саналат жана мына ошондуктан бул бөлүмдүн 

кызматкерлери компетенциялык спецификасына жа-

на оперативдик мүмкүнчүлүктөрүнө жараша экстре-

мисттик багыттагы кылмыштарды тергөөгө алууда 

тергөөчүлөр менен кызматташып иш алып барууга 

тийиш.  

Практика көрсөткөндөй, диний экстремизм жана 

аны менен байланышкан кылмыштардын алдын алуу-

да, алар менен күрөшүүдө жана бул кылмыш боюнча 

тергөө жүргүзүүдө сот өндүрүшүнүн субъектилери 

менен тергөөнүн оперативдик коштолуусун камсыз 

кылуучу онунчу башкармалыктын өз ара биргелеш-

кен аракеттери процессуалдык ченемдердердин тө-

мөнкүдөй формаларында ишке ашат: 

1) Диний экстремизмге байланыштуу иштер бо-

юнча фактыларды тактоону жана далилдөөнү талап 

кылган жагдайларды аныктоо. 

2) Атайын тергөө иш-аракеттеринин, чечимде-

ринин ишке ашырылуусу талап кылынган учурларда 

тергөө өндүрүшүнүн субъектиси сотко сураныч ка-

тын (ходатайство) жиберет, ал каттын маани-маңызы, 

талап-суранычтары прокурорго да билдирилет. 

3) Кылмыш кылган субъектинин анын ары-бери 

жүрүүсүн, кылмышын кайталоосун, башкаларга терс 

таасирин тийгизүүсүн же зыян келтирүүсүн токтотуу 

максатында аны колго түшүрүү жөнүндөгү тергөөчү-

нүн токтомун ишке ашыруу (98-бер. 2-пунктунун 1-

подпункту). 

4) Тергөө өндүрүшүнүн, атайын тергөө иш-ара-

кеттеринин коопсуздугун камсыз кылуу (98-бер. 3-

пункту). 

5) Кылмышка шектүүнүн же мурдатан изделүү-

дө болгон кылмышкердин жашаган же жашырынган 

жерин аныктоо үчүн оперативдик күч структуралары-

на атайын тапшырма берилет (239-бер. 1-пункту).  

ИИМдин диний экстремизм жана мыйзамсыз 

миграция менен күрөшүү боюнча башкармалыгынын 

кызматкерлеринин практикалык иш-аракеттерин ана-

лизге алууда, жогоруда аталып өткөн бардык бирге-

лешкен аракеттердин формаларынын экстремизм жа-

на аны менен байланышкан кылмыш иштерин анык-

тоодо, ага байланыштуу кылмышкерлерди колго тү-

шүрүүдө жана бул кылмыш иштери боюнча тергөө 

иштерин жүргүзүүдө активдүү түрдө колдонулары 

аныкталды. Автордун ою боюнча, аталып өткөн бар-

дык формалар, алардын биргелешкен аракеттеринин 

түрлөрү актуалдуу жана алардын ар биринин экстре-

мизм менен байланышкан кылмыш иштерин изилдөө-

гө алууда, аларга каршы күрөш жүргүзүүдө өз орду 

бар. Бирок, опреативдүү издөө ишмердүүлүгүнүн спе-

цификасын эске алып, мазмунуна кылдаттап көңул 

буруу жакшы болот. Жогоруда аталган биргелешип 

иш аткаруунун формаларынын акыркысы кылмышты 

тергөө иштеринде кеңири колдонулат. Тергөө субъек-

тиси менен алгачкы тергөө органдарынын өз ара бай-

ланышынын аталган формасы, Кыргыз Республика-

сынын жазык процессуалдык кодексинде 239-берене-

синин 1-2-пункттарында «шектүүнүн, айыпталуучу-

нун жайгашкан орду белгисиз болгондо, тергөөчү 

издөө өндүрүшүн алгачкы тергөө органдарына тап-

шырат» деген мазмунда аныкталат. Ал үчүн тергөөчү 

өзүнчө токтом чыгарат [4].   

Каралган формадагы байланыштын практика-

лык ишке ашуусу экстремизм жана мыйзамсыз мигра-

ция менен күрөшүү башкармалыгынын кызматкерле-

ри тарабынан айыпталуучу же шектелүүчү субъекти-

ни издөө боюнча токтомду, сотко чейинки өндүрүштү 

токтото туруу (кайра жандандыруу) боюнча токтомду 

алуусу менен башталат. Ал эми кыскартуу болсо, из-

делүүчү субъектилерди кармаган учурдан кийин бо-

лот. Жазык процесинде дагы, оперативдүү-издөө иш-

мердүүлүк практикасында дагы «издөө» аныктамасы 

мазмундук планда бир сөз болуп, түрдүү мааниге ээ. 

Автор тарабынан «издөө» аныктамасынын мааниси 

кенейтилген чектерде интерпретацияланып, издөө 

ишмердүүлүгүнө жана тергелүүчү ишке тиешелүү 

маанилүү далилдерди топтоого колдонсо болот деп 

аныктайт.  

Конкреттүү чектөөдө «издөө» түшүнүгүнүн маа-

ниси – тергөө өндүрүшү үчүн маанилүү болгон, жеке 

аныкталган белгилери боюнча субъектини, объектини 

иш жүзүндө табуу. Муну менен катар эле эстен чы-

гарбай турган нерсе, «издөө» аныктамасын Кыргыз 

Республикасынын жазык-процессуалдык кодексинин 

нормаларында каралган атайын тергөө амалдарынын 

комплексине, «оперативдүү издөө ишмердүүлүгү жө-

нүндө» мыйзамдын чегинде издөө иш-чараларына да 

колдонобуз. Анализдөөгө алынган паритеттүү норма-

ларда терминдин аныктамасы тар, адистештирилген 

форматта чечмеленет. Буга байланыштуу, издөө 

объектиси конкреттештирилип, шектүү же айыпта-

луучу деп аталат.  

  Кыргыз Республикасынын жазык процессуал-

дык кодексинде 98-бер., 239-бер. 1-2-пункттарында 

аныкталган мазмуну боюнча, мындай жыйынтыкка 

келүүгө болот. Издөө процессинин негизги инициато-

ру болуп, тергөө өндүрүшүнүн субъектиси, тагыраа-

гы, тергөөчү өзү чыгат. Аны менен катар, экстремизм 

жана мыйзамсыз миграция менен күрөшүү башкарма-

лыгынын кызматкерлерине тергөөчү тарабынан тап-

шырылган учурларда, тергөөчү өзүнүн кызматтык 

компетенциясынын алкагында процессти ар дайым 

көзөмөлгө алуусу шарт (тергөө амалдарын ишке ашы-

руу, тапшырмаларды берүү, талартарды кою).  

Автор тарабынан анализденген, экстремизм 

жана мыйзамсыз миграция менен күрөшүү боюнча 

адистешкен кызматтары менен өз ара аракеттенүү 

формаларын карап, кызматкерлер өздөрүнүн ведост-

восундагы опреативдүү издөө иш-чараларынын жү-

рүшүн көзөмөлдөөгө жана жетектөөгө милдеттүү. 

Тергөөнүн жана оперативдүү-издөө ишмердүүлүгү-

нүн кызыкчылыгы үчүн субъекти издөөнүн тездиги, 

натыйжалулуугу экстремизм жана мыйзамсыз мигра-

ция менен күрөшүү башкармалыгынын кызматы 

менен тергөө өндүрүшүнүн байланышын уюштуруу-

ну пландоодонун тактыгынан көз каранды. Бул жобо-

лорду, тергөө үчүн маанилүү делип топтолгон маалы-

маттарды тергөө өндүрүшүндө ар дайым алмашып ту-

руудан улам толук ишке ашыруу мүмкүн.  

Тергөө өндүрүшүнун субъектиси менен экстре-

мизм жана мыйзамсыз миграция менен күрөшүү кыз-

матынын өз ара сапаттуу аракеттенүүсүнүн ачык сү-

рөттөлүшүнө Ош шаардык ИИБнынт кылмыш иште-

рин тергөө материалдарынан мисал келтирүүгө болот.  

2016-жылдын 1-январында, Ош шаардык ИИБ-

нын ведомстволук эмес күзөт экипажына белгисиз 

жактар тарабынан ок атуучу куралды колдонуу менен 

кол салуу болуп. Жыйынтыгында, милициянын эки 

кызматкери каза болгон. Кол салуу учурунда эки даа-

на АК-74 автоматы, 8 патрону менен автоматтын ма-

газини, «Моторолла» үлгүсүндөгү портативдүү ра-

диостанция уурдалган. Бул факт боюнча кылмыш 

иши козголгон. Аталган кылмыштын бетин ачуу мак-

сатында, оперативдүү тергөө тобу түзүлгөн. Анын ку-

рамына Кыргыз Республикасынын ИИМдин экстре-

мизм жана мыйзамсыз миграция менен күрөшүү баш-

кармалыгынын кызматкерлери дагы кирген. Масса-

лык маалымат каражаттары аркылуу, кылмышкерлер-

дин боз түстөгү «Деу» маркасындагы автоунаада кыл-

мыш болгон жерден качып кеткендиги Ош жанан 

Жалал-Абад областтарынын жашоочуларына кабар-

ланган. Бир нече күн өткөндөн кийин, жашоочулар-

дан Ош шаарынан 45 км. аралыкта, Ноокат районун-

дагы талаада аталган маркадагы өрттөлөн автоунаа 

табылгандыгы жөнүндө телефондук маалымат ички 

иштер органдарына келип түшкөн. Эксперттик кри-

миналисттик борбордун кызматкерлери тарабынан 

автоунаанын номерлери калыбына келтирилип, иден-

тификациялоого мүмкүндүк жаралган. Анын жыйын-

тыгы менен, автоунаанын ээси аркылуу милиционер-

лерди өлтүргөн кылмышка шектүүлөр – 1970-жылы 

туулган Абдуллаев Хамудилло Пазылович жана анын 

туугандары экендиги аныкталды.  

Х.П. Абдуллаевди издөө учурунда, анын тууган-

дары болуп кеткен эки адам областтын аймагынан чы-

гып кеткендиги жөнүндө маалымат алынган. Кыргыз 

Республикасынын ИИМнин экстремизм жана мый-

замсыз миграция менен күрөшүү башкармалыгынын 

кызматкерлери тарабынан Ош, Жалал-Абад област-

тарынын аймагында өткөрүлгөн оперативдүү иш-ча-

ралардын натыйжасында, «Хизбу-ут-Тахрир» диний-

экстремисттик уюмунун жашыруун бөлүкчөлөрүнүн 

активдүү мүчөлөрү - 1970-жылы туулган, Ош шаары-

нын Папан көчөсү №52-үйдүн жашоочусу Абдуллаев 

Хамудилло Пазылович туугандары менен кармалып, 

кылмыш жаза жоопкерчилигине тартылган. Аны ме-

нен биргеликте Ош областынын Кара-Суу районунда-

гы Кызыл-Кыштак айылынын тургуну 1989-жылы 

туулган Раимжанов Рустам Уктамжанович, Ош облас-

тынын Кара-суу районундагы Кара-Суу айылынын 

тургуну 1979-жылы туулган Ахмедов Ядгорбек Му-

родиллоевич, Ош областынын Кара-суу районундагы 

Кара-Суу айылынын тургуну 1986-жылы туулган 

Ашимов Рахматилла Хожакуновичтер КРдин жазык 

кодексинин 299-бер. 2-пунктуна ылайык жоопкерчи-

ликке тартылышкан.  

Жогоруда келтирилген мисалдардан кийин автор 

мындай жыйынтыка келет, тергөө өндүрүшүнүн 

субъектилери менен оперативдүү кызмат сыяктуу 

атайын бөлүмдөрдүн өз ара байланышынын эффек-

тивдүүлүгү өтө жогору, азыркы кырдаалда кылмыш-

туулукка каршы туруу практикада эле эмес, аракет-

тенген процессуалдык, оперативдүү мыйзамдарда 

дагы өнүгүүдө.  

